
Қоракўлчилик  халқимизни  сифатли  қўй  гўшти  ва  бошқа  озиқ-овқат

маҳсулотлари, енгил ва чарм саноатини қимматбаҳо ноёб ва антиқа сур, қора

ва кўк рангли қоракўл тери, қўй териси ҳамда жун етиштириши баробарида,

қишлоқ  жойларда   аҳоли  бандлигини  таъминлаш  ва  оила  даромадини

оширишда чорвачиликнинг муҳим тармоғи ҳисобланади.

Қоракўл зотли қўйлар энг қадимий қўй зотларидан бири бўлиб, азалдан

Ўзбекистоннинг чўл ва чала чўл худудлари иқлим шароитида қоракўлчи –

қўйчивон чорвадор  ота-боболаримиз  томонидан кўп асрлик ноилмий яьни

жайдари  селекция ишлари туфайли яратилганлиги билан аҳамиятлидир.   

Бугунги  кунда  мамлакатимиз  қоракўлчилигини  ривожлантириш  ва

қоракўл  қўйларининг  юқори  маҳсулдор  зот  ва  завод  типларини  яратишда

етакчилик  қилаётган  Қоракўлчилик  ва  чўл  экологияси  илмий-тадқиқот

институти  олимлари томонидан  бир  қатор  қоракўлчиликка  ихтисослашган

хўжаликларда иновацион илмий тадқиқот ишлари ўтказилмоқда.

Хусусан,  республикамиз  жанубий  худиди  ҳисобланган  Сурхондарё

вилоятининг  Қумқўрғон  туманидаги  “Боботоғ-сури  қоракўлчилик”  МЧЖ

наслчилик хўжалигида профессор Ў. Орипов раҳбарлигида Сурхондарё сур

қўйларининг генофондини сақлашнинг селекцион-генетик усулларини ишлаб

чиқиш, физиологик хусусиятларга боғлиқ муаммолар, сур терилар сифатини

такомиллаштириш, янги завод типларини яратиш борасида  кенг қамровли

илмий-тадқиқотлар олиб борилмоқда.

Бугунги кунда мамлакатимиз чорвачилигини ривожлантириш ва чорва

моллари  маҳсулдорлигини  оширишда  биотехнологик  усулларни  жорий

қилиш ва ундан мақсадли фойдаланиш долзарб ҳисобланади. 

Шу боис,  қоракўл қўйларининг ўзига ҳос биологик ва маҳсулдорлик

хусусиятларини  инобатга  олиб,  зоотехникавий усулда  баҳолаш билан  бир

вақтда замонавий иновацион технологик усуллардан тизимли фойдаланиш ва

интеграциялаш муҳим аҳамиятга эга. 

Маьлумки, организмда кечадиган турли хил биокимёвий жараёнлар ўз

навбатида  ўзига  хос  хусусиятларга  эга.  Биологик  фаол  моддалар,  яьни

ферментлар  тирик  организмнинг  ўсиши  ва  ривожланиши,  моддалар

алмашинувида турли  жадалликда содир бўлиб, маҳсулдорликка  бевосита

таьсирини кўрсатади.

Маьлумки,  бир  организмда  айрим сифат  ёки  сон  белгилари  орасида

ҳамда баьзи ташқи шарт-шароитлар ўртасида боғлиқликлар кузатилади. 

Сурхондарё сур қўзиларининг 1-3 кунлигида қон таркибидаги тирозин-

аминотрансфераза ферменти фаоллигини 100 % ҳисобида фараз қилинса, бу

кўрсаткич  қора  рангли  қўзиларда  33,6  %,  Бухоро  сур  типида  12,0  %  ни

ташкил этганлигини кузатиш мумкин. Турли ёш даврларида ранги ва келиб

чиқишига  боғлиқ  ҳолда  ушбу  ферментлар  фаоллигида  сезиларли

фарқланишлар кузатилмаганлигини кўриш мумкин. 

Тадқиқотларда  тажриба  олинган  қоракўл  қўйлари   қон  зардобидаги

ферментлар  миқдори  уларнинг  зот  ичидаги  ўхшашлик  ва  фарқланишлар

кузатилди. ( 2 жадвал).

2 жадвал

Сурхондарё сур ва қора рангли қўйлар қон зардобидаги

ферментлар фаоллигидаги ўхшашлик ва фарқланишлар 

Ранг ва
сур ранг-
баранг-
ликлар

Бош 
сони Ферментлар

Перок-
сидаза 
(ш.б.)

Аспартат-
амино-
транс-
фераза

(Мк.Моль)

0-
дифенол-
оксидаза

(ш.б.)

Тирозин-
амино-
транс-
фераза
(ш.б.)

Бронза 48 0,250±0,027 83,35±3,41 12,04±0,99 0,496±0,047

Янтарь 52 0,270±0,018 87,33±2,99 8,50±0,84 0,565±0,036

Платина 48 0,265±0,016 95,59±3,52 7,93±0,87 0,346±0,012

Қора 57 0,360±0,017 103,17± 2,41 7,71±0,40 0,167±0,011

Жадвал  маълумотларида  таъкидланадики,  Сурхондарё  сур  типли

қоракўл қўйлар қон зардобида 0-дифенолоксидаза ферментининг энг юқори

фаоллиги бронза сур рангбарангликда 12,04 ш.б. кузатилди, бу кўрсаткич

янтарь сур рангбаранглик 8,50 ш.б., платина сурда 7,93 ш.б., яъни платина

сур рангбаранглик қўзилар ўз тенгқурлари орасида ферментлар фаоллиги

кам миқдорда бўлганлиги аниқланди.

Қоракўл  қўйлар  қон  зардобидаги  пероксидаза  ферменти  фаоллиги

қора  рангли  қўйларда  юқори  яъни  0,360,  бу  кўрсаткич  платина  сур

рангбарангликда 0,265 ш.б., тирозин-аминотрансфераза ферменти фаоллиги

рангдор  қўйларда  қора  рангли  қўйларга  нисбатан  2–3  баравар  устунлик

аниқланди. (Р<0,01). 

Таққосланаётган  гуруҳларнинг  қони  таркибида  калийнинг  турли

даражада тақсимланиши ва унга кўра ҳайвонлар рецессив гени Кh  частотаси

ҳар хиллиги кузатилди. Сурхондарё сур типли қоркўл қўйларининг аллеллар

учраш частотасини 100%  ҳисобда фараз қилинса, қора рангли қўйларда бу

кўрсаткич 107,0%, Бухоро сур типли қўйларда -108,3%. (Р<0,001)

Таькидлаш  ўринлики,  қоракўл  зотли  қўйлар  қон  таркибида  калий

миқдори концентрацияси юқорилиги уларнинг  ташқи муҳит  шароитларига

чидамлилигини ошириши баробарида, совлиқ қўйларнинг ўз вақтида куйикка

келиши ва белгиланган муддатда қочириш имконияти яратилади. 

 Хулоса: 1.Қоракўл қўйлари қон таркибидаги  биологик фаол моддалар,

хусусан ферментлар сур қўйлар наслий хусусиятларини сақлаш ва  қоракўл

тери сифати билан боғлиқлиги аниқланди.

2.  Қон  таркибида  калий  миқдорининг  меьёрда  бўлиши   қоракўл

қўйлари генофондини кўпайтириш, ноқулай иқлим шароитга чидамлилигини

оширишда муҳим ҳисобланади.    

Фойдаланилган адабиётлар.

